
Te Aratohu Kaiako
Ko te horopaki

Ka raupapa, ka rūnā whakaaro e hāngai ana ki te kaupapa e taunga ana te ākonga hei whakaputa i  tētahi kōrero tene e aro mai ai te hunga whakarongo.

Ko te wāhi

Ka whakahaerengia te mahi nei i roto i te akomanga, engari me whakarite i tētahi atu rūma e noho wehe ai ngā akonga e takatū ana ki te kōrero tene. 

Me whakarite i te rārangi kaikōrero i mua i te rā e tū ai te mahi nei. Me tohatoha, me āta kōrero hoki ngā paearu paetae. 

Hei whakarite:
· Ko ngā kaupapa kōrero e taunga ana ngā ākonga kia rite ki te tokomaha o aua ākonga.  Engari, kaua ngā kaupapa e whakaaturia atu i mua i te wā aromatawai. Ka raua ērā ki roto i tētahi ipu.

· Ko te rārangi kaikōrero.

· Ko te rūma e kōrerohia ai ngā kōrero tene, e noho ai hoki te hunga whakarongo, me tētahi rūma pātata e  takatū ai ngā ākonga i ngā kōrero tene.
· Ko te kaitiaki mō te rūma whakariterite kōrero tene.
· Ko te kāmera ataata hei pupuri i ngā kōrero ka whakaputaina.

· Ko te whakamau ataata ki te VHS mō ngā mahi whakaōrite.

Hei whakahaere:

· Ka āta kōrerohia ngā tohutohu me ngā whakaritenga.

· Ka tohatoha atu i ngā pepa māherehere ki ngā ākonga.

· Ka tiki noa atu te kaikōrero tuatahi i tētahi kaupapa i te ipu.  Hei te 5 meneti i muri iho tiki atu ai te ākonga tuarua i tana kaupapa, ā, haere pērā tonu. 

· Ka haere te kaikōrero ki tērā atu rūma, māherehere ai i tāna kōrero tene. 10 ngā meneti hei whakarite i tana kaupapa  ki te pepa māherehere.

· Ka hoki ki te rūma tuatahi, ka kōrero ai i tana kōrero tene. E 2 mēneti te roa o te kōrero.

· Ka mutu, ka hoatu i te pepa māherehere ki te kaiako.

· Ka pēnei te haere o ngā mahi kia mutu ai ngā kaikōrero katoa.

Ngā Rauemi:

· He kāmera ataata, he karaka, he ipu mō ngā pepa kaupapa kōrero.

· He pepa māherehere, e rua ngā pene.

Mōhiohio Āpiti:

· Mā te ākonga anake ana kōrero e whakariterite.

· Me āta whai i ngā tāima kia rite ai ngā tikanga mō ia ākonga, mō ia ākonga.

· Mā tētahi atu tangata tika ngā ākonga e tiaki i te rūma whakariterite.
· He mahi tēnei hei whakapakari i ngā ākonga mō te whakataetae Manu Kōrero.

· Kei roto i ngā Āpitihanga nei ētahi tauira mahinga reo, tauira ariā, tauira hanganga kōrero, tauira kupu hoki mō ia kōeke, hei āwhina i ngā kaiako ki te whakatakoto kaupapa.  Ko ngā tauira e whai ake nei, ko ērā i ngā kōeke e tika      ana mō tēnei reanga.

· Tirohanga whānui, wh. 27

· Ngā Pūkenga, wh. 40


    

· Āpitihanga 1 – Ngā Āheinga Reo wh. 110-120

· Āpitihanga 2 – Ngā Ariā o te Reo 
wh. 121-128

· Āpitihanga 3 – Te Wetewete i te Reo wh. 129-137

· Āpitihanga 4 – Ngā Rārangi Kupu
wh. 165-176

Puka Tohutohu Ākonga

Ngā Aratohu


He mahi tēnei e kitea mai ai tōu nā kaha ki te whakaaroaro me te whakaputa kōrero tene mā te hunga whakarongo, arā, ‘Ka whai kupu ngā whakaaro’.

KEI WAREWARE, me āta tirotiro ngā paearu paetae kia mōhio ai koe ki ngā āhuatanga o te whakaputa kōrero tene e tutuki pai ai ngā mahi. 

Ka whakaritea te rārangi kaikōrero i mua i te rā e tū ai te mahi nei.

Hei mahi:

· Āta whakarongo ki ngā tohutohu me ngā whakaritenga a tōu kaiako.

· Ka whakawhiwhia te pepa māherehere, ka tuhi ai i tō ingoa.

· Mā te kaiako koe e tohu ki te tiki i tētahi kaupapa nō te ipu.

· Ka haere ki tērā atu rūma, māherehere ai i tāu ake kōrero tene. 

· Me matua tuhituhi i te kaupapa kōrero i runga i te pepa māherehere.

· 10 noa iho ngā meneti hei whakariterite i te kaupapa i runga i te pepa māherehere.

· Tuhituhia ō whakaaro katoa e pā ana ki te kaupapa.

· Raupapangia aua whakaaro me te āta whiriwhiri i ngā whakaaro matua.

· Rūnāia ngā whakaaro kia hāngai ki te kaupapa, te roa o te kōrero, me te hunga whakarongo.

· Me whakamaihi he kïwaha,  he whakataukï,  he momo nuka kōrero kē atu.

· Ka hoki ki te rūma tuatahi, ka kōrero ai i tāu kōrero tene kia 2 mēneti te roa o te kōrero.

· Whakamahia te reo kōrero me te reo tinana kia aro rawa mai ai te hunga whakarongo.

· Ka mutu te whakaputa kōrero tene ka hoatu i te pepa māherehere ki te kaiako.

Ngā Rauemi:

· He pepa māherehere, e rua hoki ngā pene.

Mahere Aromatawai: TRR/2/7 – A1: “Ka whai kupu ngā whakaaro”

	Tūmahi
	Taunakitanga – Paetae
	Taunakitanga – Kaiaka
	Taunakitanga – Kairangi

	Ko te whakapuaki i tētahi kōrero tene.
	· Ka whakarite whakaaro e hāngai ana ki te kaupapa. 

· Ka tika te whakatakoto i te reo.

· Ka hāngai te reo kōrero me te reo tinana ki te hunga whakarongo.


	· Ka raupapa whakaaro e pai ai te whai i te kaupapa.

· Ka whakamaihi he kïwaha,  he whakataukï, he momo nuka kōrero kē atu.

· Ka whakamahi i te reo kōrero me te reo tinana e aro mai ai te hunga whakarongo.
	· Ka rūnā whakaaro e pai ai te kōkiri i te kaupapa.

· Ka whakamaihi he kïwaha,  he whakataukï, he momo nuka kōrero kē atu.

· Ka whakamahi i te reo kōrero me te reo tinana e aro rawa mai ai te hunga whakarongo.




Mai i ngā taunakitanga katoa ka whakatau ai te aromatawai.

